
MAPENDEKEZO YA TUME NA HITIMISHO 

 

Utangulizi 

Sura hii itazungumzia Mapendekezo ya Tume kutokana na yaliyojitokeza katika 

Dhana ya Migogoro ya Ardhi, Uzoefu wa nchi mbalimbali, Sera na sheria zilizopo 

na maoni ya wadau. Tume baada ya kukamilisha utafiti huu imeweka mapendekezo 

katika makundi mbali mbali kama ifuatavyo: 

Mapendekezo ya Kisera;  

Mapendekezo ya Kisheria; 

Mapendekezo ya Kikanuni; 

Mapendekezo ya Kimuundo; 

Mapendekezo ya Kiutendaji; na 

Mapendekezo mengine.  

 

Mapendekezo ya Kisera 

Tume ya kurekebisha Sheria inapendekeza Serikali ifanye mapitio ya Sera ya mwaka 

2018 kama ifuatavyo: 

kubadilisha Muundo wa utawala na usimamizi wa ardhi Zanzibar; kisiwa cha 

Unguja kina ukubwa wa eneo la kilomita za mraba 1,660 sq. km na kisiwa cha 

Pemba ni 984 sq. km, kiasi kwamba ardhi ndogo kama hii inadhibitiwa na 

kusimamiwa na vyombo tofauti ambavyo kila kimoja kinapanga utaratibu wake 

katika usimamiaji huo; inapendekezwa Usimamizi wa Ardhi uwekwe katika taasisi 

moja na Wizara na taasisi nyengine kama Kilimo, Uwekezaji, Misitu, Kamisheni ya 

Wakfu, Uvuvi, Maji na Nishati na taasisi nyenginezo zipate kibali cha Mamlaka 

moja ya kusimamia ardhi; ili kusaidia katika utambuzi, uwekaji wa kumbukumbu, 

usajili na haki ya matumizi na kutekeleza Mpango wa Usimamizi wa Ardhi 

kutekelezeka kwa urahisi na kupunguza migogoro ya ardhi.  

Kuweka utaratibu wa utatuzi wa migogoro ya ardhi kwa kuainisha vyombo na taasisi 

zinazohusika, mamlaka yao, mipaka yao kiutendaji na utaratibu huo ujumuishe 

mamlaka ya Serikali za Mitaa katika kutatua migogoro. 

Iweke wazi Usimamizi na majukumu ya mamlaka za Shehia, Wilaya na Mikoa 

katika usimamizi wa masuala ya Ardhi na kusaidia tokea katika hatua za utambuzi 

hadi haki ya matumizi. 

Kuangalia uwezekano wa kuziunganisha baadhi ya Sheria zinazoweza kutekelezeka 

katika usimamizi wa sehemu moja, au zinapelekea mgongano wa baadhi ya maeneo 

wakati wa utekelezaji. 

 

Mapendekezo ya Kisheria 

Tume inapendekeza Sheria zifanyiwe marekebisho katika maeneo yafuatayo: 

Sheria ya Utambuzi Nam. 8 ya mwaka 1990 ifanyiwe marekebisho kwa kuweka 

uzoefu na sifa za kitaalamu kwa Afisa Mtambuzi Afisa mipaka, na Afisa 

kumbukumbu ambao wamesajiliwa na mamlaka zinazohusika kwa kuzingatia 

majukumu yao kisheria.  

Sheria ya Uhaulishaji (Land Transfer) Nam. 8 ya mwaka 1994 ifanyiwe marekebisho 

katika kifungu cha 9(1) (h) kwa kuweka sifa za wajumbe wanaoteuliwa na Waziri 

ili wajumbe hao wawe na utaalamu na uzoefu katika masuala ya ardhi, kifungu hicho 

kwa upande wa Wajumbe wengine kimeainisha sifa kwa mujibu wa dhamana zao. 

Sheria ya Mahkama (Baraza) ya Ardhi Nam. 7 ya mwaka 1994 ifanyiwe 

marekebisho na ijumuishe mfumo wa upatanishi (ADR) katika utatuzi wa migogoro 

na kuainisha sifa za Wajumbe wa Baraza kwa kuzingatii uelewa wa maeneo, 

historia, uzoefu wa usuluhishi, na sifa nyengine zitakazowafanya waweze kutatua 

migogoro. 

Kuanzishwe Mabaraza ya Ardhi katika ngazi za Mikoa ili kutoa fursa ya kusikiliza 

kesi za ardhi zilizo katika mikoa hiyo kabla ya hatua ya Mahkama, hatua hiyo 

itawapa nguvu Wakuu wa Mikoa kufuatilia na kutatua baadhi ya migogoro ambayo 

haihitaji taratibu za kisheria na kuweka mashirikiano na Wizara husika ili kubaini 

kasoro zilizopo katika hatua za awali. 

 

Tume inaona ikiwa Sheria ya Mahkama ya Ardhi itaanzisha Mabaraza ya 

Ardhi itaweza kuakisi malengo ya kuanzishwa mabaraza ya Ardhi tofauti na 

Mahkama nyengine zilivyo. Utaratibu uliopo utathminiwe tena katika 

kusikiliza masuala ya ardhi kwa vile watu wengi hawaendi Mahkamani na 

maeneo yanayobishaniwa yapo mbali, ni vyema sheria ielekeze Mabaraza ya 

Ardhi kwenda kusikiliza malalamiko yanayohusu masuala ya Ardhi kwa 

kuwafuata wahusika kwenye eneo husika lenye mgogoro baada ya kusikiliza 

ofisini. 

Sheria ya Kutwaa Ardhi1 na Tathmini ya Fidia yam waka 1949, zifanyiwe mapitio 

na kutekelezwa katika maeneo ambayo yana uhalisia hadi sasa na yatasaidia katika 

usimamizi wa ardhi na utatuzi wa migogoro. 

Sheria ya Haki ya Matumizi ya mwaka 1992 itambue malipo ya fidia kwa kuchukua 

ardhi kwa maslahi ya Umma na isomwe pamoja na Sheria yam waka 1949 kutokana 

na yafuatayo: 

utaratibu ambao ulizingatiwa katika sheria ya Haki ya Matumizi ya Ardhi ni ule 

uliowekwa masharti kwa Waziri akitaka kusitisha Hati ya Matumizi ya ardhi kwa 

sababu ya maslahi ya mapana ya nchi.2 Masharti yenyewe ni pamoja na kuthibitisha 

na kuiridhisha mahakama ya ardhi kwamba kuna sababu za msingi zinazopelekea 

                                                           
1 Sura ya 95 ya mwaka  1909 
2 Kifungu cha 56 cha Sheria ya Umiliki wa Ardhi nambari 12 ya mwaka 1992 

kusitishwa kwa Hati hiyo3 na kutoa Hati nyengine za Matumizi ya Ardhi kwa 

sehemu ambayo imepimwa na kulipa fidia kwa wale ambao wameiendeleza ardhi 

hiyo,4 kwa mujibu wa thamani ya kilichoendelezwa.5  

Katika mwaka 2018 kulifanyika marekebisho madogo katika sheria ya Umiliki wa 

Ardhi ambayo yakapelekea kufutwa kwa vifungu hivyo6.  Kwa mujibu wa 

marekebisho hayo Waziri anaweza kusitisha Haki ya Matumizi ya Ardhi bila ya 

kufata utaratibu wowote.  Jambo ambalo linaweza kuchangia kutokea kwa migogoro 

ya ardhi.  

Tathmini ya kina ya utekelezaji wa sheria za ardhi, kutokana na kujirudia kwa 

makosa hayo hayo katika jamii kuhusiana na migogoro ya ardhi.  

 

Mapendekezo ya Kikanuni 

Katika eneo hili Tume ya Kurekenisha Sheria inapendekeza yafuatayo: 

Kanuni ambazo zimetajwa katika sheria na bado hazijatungwa, zifanyiwe utaratibu 

wa kutungwa ili ziweze kusaidia kutatua migogoro ya ardhi, kifungu cha 67 cha 

Sheria ya Matumizi ya Ardhi kimetaka kanuni za kutayarishwa ingawa kuna baadhi 

ya kanuni hizo bado hazijawekwa, pamoja na Sheria nyengine za ardhi. 

Kanuni zifanyiwe marekebisho kila inapohitajika na kila Sheria za Ardhi 

zinapofanyiwa marekebisho ili kuakisi uhalisia na mazingira ya kiuchumi na kijamii 

yalivyo. 

Kuanzishwe Kanuni maalum za uwekaji kumbukumbu: Utafiti huu umebaini 

kwamba hakuna mfumo wa taarifa za ardhi katika usajili na hati za matumizi ya 

ardhi. Wakati wa utafiti huu imebainika kuwepo kwa hati zaidi ya moja katika 

maeneo tafauti, hali inayosababisha migogoro ya ardhi. Aidha Tume imeshtushwa 

                                                           
3 kifungu cha 56(a) 
4 kifungu cha 56(b) 
5 kifungu cha 56(c) na (d)  
6 Kifungu cha 56 Marekebisho  Madogo ya mwaka 2018 

kuona hati hizo zimetiwa saini na mamlaka moja inayohusika na usimamizi na 

kujenga picha kuwa Kamisheni ya Ardhi na taasisi zilizo chini ya Wizara ya Ardhi 

na Makaazi hazina mfumo mzuri wa taarifa za ardhi. Mfumo wa uwekaji 

kumbukumbu na taarifa za ardhi kwenye nyanja zote uunganishwe na maombi yote 

yafanywe kwa njia ya “online”. 

 

Mfumo huu ni muhimu hasa ikizingatiwa unyeti wa hati za umiliki wa ardhi 

ambao unagusa haki za wananchi moja kwa moja na mapungufu yanayoweza 

kujitokeza katika matumizi ya uwekaji wa kawaida wa taarifa (manual 

system) ikiwemo  udanganyifu wa nyaraka, upotevu wa kumbukumbu,  na 

utoaji wa hjatia kwa maeneo ambayo tayari hati za umiliki zimetolewa. 

 

Tume inapendekeza mfumo ujumuishe: 

Vipande vya Ardhi zilizotambuliwa,  

ardhi zilizosajiliwa na usajili wake na tarehe zilizotolewa, 

ardhi zilizokodishwa (lease), namba za mikataba na muda wa lease, 

ardhi za maeneo ya Serikali na umiliki wa taasisi za Serikali Mawizara na Mashirika, 

Taarifa Mashamba ya Serikali na ardhi za Eka, 

Ardhi zilizotolewa kwa wawekezaji wa sekta mbalimbali kama hoteli, viwanda n.k. 

 

Mapendekezo ya Kimuundo 

Ktaika eneo hili Tume inapendekeza yafuatayo: 

 

Uhusiano wa Wizara na Mahkama ya Ardhi 

Tume imebaini kwamba hakuna uhusiano wa karibu uliopo baina ya Wizara husika, 

Mahkama ya Ardhi na Ofisi za Mikoa. Imebainika kwamba hakuna uthibitisho 

(verification) unayofanywa katika kutambua migogoro ya ardhi, migogoro 

iliyowasilishwa Wizarani, katika ngazi ya Mkoa na Mahkamani, kuna migogoro 

tayari imeshatolewa maelekezo ya Wizara lakini wananchi wanawasilisha Mahkama 

ya Ardhi, kuna migogoro iliyopita katika Mahkama tayari lakini wananchi 

wanaianzisha tena katika ngazi za Mikoa, Wilaya au Wizara. 

 

Kuna haja ya kuweka pamoja migogoro yote iliyopo katika taasisi hizi na kuifanyia 

uchambuzi wa kina kwa kuzingatia vyanzo vya migogoro hiyo na hatua 

zilizochukuliwa kutatua. Hatua ambayo itasaidia kujua ukubwa wa tatizo ulivyo. 

Tume wakati wa utafiti imeshindwa kupata migogoro halisi iliyopo hadi sasa.  

 

Ingawa ikilinganishwa migogoro iliyoelezwa na wadau wakati wa utafiti huu, 

inaonekana taarifa za migogoro iliyopo Mahkama ya Ardhi ni ndogo sana. Taarifa 

za kesi zilizofunguliwa Mahkama ya Ardhi tokea kuanishwa kwake hadi Oktoba 

2021 ni 3,715 kwa Unguja na Pemba 

 

 

 

 

 

 

Jadueli Nam. 4 linaonesha idadi ya kesi zilizofunguliwa, zilizokamilka na zilizobaki hadi sasa tokea 

Mahkama ilipoanzishwa. 

Jadueli Nam. 4 

Eneo  Kesi zilizofunguliwa Kesi zilizokamilika Kesi zinazoendelea 

Unguja 2,174 2,048 126 

Pemba 1,541 1,471 70 

Jumla 3,715 3,519 196 

Chanzo: Mahkama ya SArdhi Zanzibar 

Jadueli Nam. 5 linaonesha jumla ya kesi zilziofunhguliwa Mahkamani mwaka 2019 

hadi sasa kwa Mikoa yote ya Zanzibar. 

 

Jadueli Nam 5:  

Mkoa mwaka Kesi 

zilizopokelewa 

Kesi 

zilizomalizika 

Kesi 

zinazoendelea 

Mjini Magharibi 2019-2021 186 119 73 

Kaskazini-Unguja 2019-2021 63 44 24 

Kusini- Unguja 2019-2021 58 32 29 

Kaskazini- Wete 2019-2021 119 84 35 

Kusini- Chake 2019-2021 80 46 35 

Jumla 2019-2021 506 325 196 

Chanzo: Mahkama ya SArdhi Zanzibar 

 

Uchambuzi wa kesi unaonesha uwepo wa mwamko mdogo wa ufunguaji wa 

mashauri haya, au kuna baadhi ya mashauri yanawasilishwa katika ngazi za Mikoa 

na Wilaya badala ya kuwasilishwa Mahkama ya Ardhi.  

 

Muundo wa taasisi 

Tume inapendekeza kuangaliwa muundo wa taasisi na Bodi za Usimamizi 

zilizoundwa chini ya Sheia za Ardhi, na mahusiano ya Bodi hizo. Utafiti umebaini 

kwamba Bodi zote zinazohusika zipo chini ya Wizara ya Ardhi na Makaazi lakini 

mara nyengine kuna maamuzi tafauti na hakuonekani kuwepo na muunganiko 

(coordination) ya shughuli za Bodi moja na nyengine ili kurahisisha masuala ya 

usimamizi wa ardhi na kuepusha migogoro. 

 

Mapendekezo ya Kiutendaji 

Utambuzi  

Inapendekezwa ardhi iliyopo Zanzibar ifanyiwe zoezi maalum kwa kipindi maalum 

ili kutambua ardhi iliyopo, maeneo ya Serikali, ardhi za kilimo, uwekezaji n.k. Tume 

inaamini zoezi hili litabainisha mapungufu yaliyopo na kusaidia katika: 

Kutambuliwa kwa ardhi za Serikali ambazo imebainika zimekuwa katika uvamizi 

wa wananchi, 

Kupunguza ujenzi holela, maeneo ya njia, mipaka, 

kuwekea utaratibu maalum katika maeneo ya maweni, yaliyogaiwa eka tatu, magofu 

na sehemu za kihistoria, maeneo ya misitu na kuendeleza hifadhi zilizopo na vivutio 

ambavyo havijasimamiwa vyema kiuchumi. 

Waandishi wa Kenya Lillian and Judah wanaeleza athari ya kutokuweka wazi 

mipaka ambayo ilikuwa sababu za migogoro ya matumizi ya ardhi kati ya Wilaya 

mpya za Tigania na Tharaka nchini Kenya, iwapo mipaka inakosekana au haipo wazi 

inasababisha  usimamizi mbaya wa taasisi na ukosefu wa sera na sheria juu ya 

matumizi ya ardhi. 7 

 

 

 

Umiliki wa Ardhi 

 Kushindwa kuwekwa wazi mfumo wa kisheria unaotumika haki za ardhi ni 

changamoto kubwa, hivyo Tume inapendekeza suala la usajili na utoaji wa hati 

liimarishwe, wananchi wapewe “grace period” ya kutafuta hati za umiliki 

ikiwemo: 

Wanachi kuhamasihswa kutafuta hati za ardhi kwa utaratibu maalum; 

                                                           
7 Lillian and Judith (2012) “Inter ethnic conflict in Kenya: a case of Tharaka Tigania conflict, cause effects and 

intervention strategies”. http://repository.must.ac.ke/handle/123456789/806  

http://repository.must.ac.ke/handle/123456789/806

kuthibitisha haki za ardhi zilizotolewa ili ziweze kufanyiwa uhakiki;  

haki za kimila au za jamii husika zilizotumika kwa muda mrefu zinapaswa 

kutambuliwa; 

marekebisho yanapaswa kufanywa kwa wale waliopoteza haki zao za ardhi ikiwa 

kunyang’anywa kwao kulikuwa hakwendi kinyume na sera zilizokuwepo wakati 

huo;  

Baraza la Wasuluhishi linapaswa kuundwa katika ngazi ya Wizara ili kupokea 

malalamiko ya wananchi ambao wana matatizo katika hati zao za umiliki; 

 

Kutokutolewa Hati Rasmi 

Tume inapendekeza kwamba Wizara husika ifanye zoezi maalum la kutoa hati rasmi 

kwa kuanzia na maeneo ambayo hayana migogoro, maeneo ya Serikali ambayo 

imebainika mengi hayana hati na hayatambuliki hasa katika kisiwa cha Pemba hali 

inayoweza kupelekea uvamizi wa maeneo na kusababisha migogoro ya ardhi 

baadae. 

 

Serikali iandae Public Notice kutambua maeneo hayo na maeneo ambayo 

yamependekezwa katika Mipango Miji kuweklwa kwa ajili ya huduma mbalimbali 

kama barabara, hospitali, skuli, wawekezaji n.k 

 

Kujengewa uwezo watendaji wa taasisi 

Wizara iwajengee uwezo watendaji wa taasisi zinazosimamia ardhi ili wafahamu 

taratibu za sheria na sheria zilizopo, utafiti umebaini kuwa watendaji wengi 

wanafanya kazi kimaozea na kiuzoefu kuliko kufuata misingi ya sheria zilizopo. 

Aidha kuna watendaji wanaofahamu sheria na kwa makusudi hukiuka masharti ya 

sheria hizo na kuoneza migogoro ya ardhi. 

Wakati wa utafiti huu wadau wengi wamelalamikia utendaji wa Idara na Kamisheni 

ya ardhi na kuonesha khofu yao ya kutokutendeka haki kutokana na baadhi ya 

watendaji kutokuwa waaminifu na kushiriki kuongeza migogoro iliyopo. 

 

Utafiti umeonesha kuwa watendaji wengi wa Kamisheni ya Ardhi hawana taaluma 

za kutosha zinazolingana na majukumu yao wanayoyafanyia kazi. Kwa mfano 

katika mambo ya uhaulishaji, wengi wa wajumbe wa bodi hawana taaluma za kazi 

wanazozifanya za uhaulishaji kwa sababu teuzi zao hazijazingatia sifa ambazo sheria 

hazijazieleza. 

 

Mageuzi ya Haki ya Matumizi 

Serikali ifanye mageuzi (transformation) ya ardhi ili ipange upya matumizi yake kwa 

zile ardhi mpya na kwa zile ardhi ambazo watu wamepewa zamani kuwe na utaratibu 

kwa kuzitambua. 

 

Utendaji wa Mahkama 

Tume inapendekeza Mahkama ya Ardhi iimarishwe uwezo wake, muundo na 

utaratibu wake, utaratibu wa usuluhishi na utunzaji wa kumbukumbu. Aidha ili 

kuimarisha utendaji wa Mahkama ya Ardhi, Tume inapendekeza kuwekwa wazi sifa 

za Wazee wa Baraza (assessors), mamlaka yao katika masuala yasiyohusu sheria 

moja kwa moja badala ya kuwashirikisha katika maamuzi ya kisheria na yasiyo ya 

kisheria, na jinsi Wazee wa Baraza wanavyotakiwa kufanyakazi katika Mahkama 

hizo. 

 

Tume inapendekeza kurahisishwa taratibu za Mahkama ya Ardhi ili kuharakisha 

mashauri na kutatua migogoro kwa njia ya upatanishi zaidi, na kwamba Matatizo ya 

kimaamuzi katika ya Mahkama Kuu na Mahkama ya Ardhi katika maeneo ambayo 

yanalenga kutoa usuluhishi yaachwe kwa Mahkama ya Ardhi. 

 

Tume wakati wa utafiti huu ilipatiwa mfano wa kutumika Amri ya Kumuondoa mtu 

katika ardhi ambayo atakuwa hana mamlaka nayo ili kumaliza mgogoro uliopo, 

lakini imebainika kuwa Amri hizo zinakatiwa Rufaa Mahkama Kuu na kusikilizwa 

au kutolewa maamuzi ya kumrudisha mlalamikaji wakati Mahakam imeshafanya 

tathmini na kubaini mlalamikaji kuwa hana haja ya kubaki katika eneo husika. Utata 

huu wa maamuzi unaongeza migogoro ya ardhi na kuibua tena migogoro ya aina hii 

ambayo kimsingi, maamuzi ya Mahkama ya Ardhi yanazingatia nyaraka zilizopo na 

taratibu zilizotumika. Inapendekezwa taratibu za uendeshaji wa mashauri chini ya 

Mahkama hii uangaliwe tena ili taratibu za Kimahakama ambazo hazihusiani na 

ADR zisitumike. 

 

Mapendekezo ya Jumla 

 

Kufanywa utafiti maalum 

Tume inapendekeza kufanyike utafiti maalum wa kuangalia matatizo ya ardhi kwa 

upana wake badala ya kurekebisha sheria zilizopo, pamoja na kufanywa zoezi 

maalum ya kuzitambua ardhi zote zilizopo. 

 

 tathmini ya vyanzo vya migogoro 

Tume inapendekeza vyanzo vya migogoro ya ardhi Zanzibar vifanyiwe tathmini kwa 

kuzingatia masuala yanayopelekea migogoro kutokea; hatua zinazochukuliwa; 

ushirikishwaji wa wananchi katika maeneo ya jamii, uwekezaji na maendeleo; njia 

bora za usuluhishi; orodha ya migogoro iliyopo Kimikoa; ili Mpango Maalum wa 

hatua na marekebisho yanayopendekezwa katika mifumo ya usimamizi ifahamike. 

Hatua hii itasaidia kupunguza kasi ya ongezeko la migogoro kwa siku za baade na 

kupunguza migogoro iliyopo sasa. 

 

Kufuatilia maeneo 

Wizara ifuatilie maeneo yanayokatwa viwanja hivi sasa, ili Idara ya Mipango miji 

iwatangazie wananchi na ishiriki katika ukataji wa viwanja na kurasimisha maeneo 

hayo au kushauri uwepo wa maeneo ya huduma muhimu kama barabara na ameneo 

ya wazi. 

 

Utawala wa Sheria  

Tume inapendekeza ili kuweka utawala mzuri wa sheria na kupunguza migogoro: 

Kuhamasisha umma juu ya taratibu za sasa za kisheria katika kusuluhisha kwa amani 

migogoro ya ardhi;  

Serikali kuimarisha uwezo wa mifumo yote ya kisheria;  

Kuchunguza urasimishaji wa jukumu la viongozi wa kijamii katika utatuzi mbadala 

wa migogoro na utayarishaji wa ushahidi;  

 

Mapendekezo ya Utatuzi 

Katika kutatua migogoro iliyopo inapendekezwa: 

Kukusanywa orodha ya migogoro ya ardhi,  na kufuatilia migogoro ya ardhi 

iliyojifichwa, 

Kuchagua na kutumia njia inayofaa ya utatuzi wa migogoro (au kuianzisha) kutumia 

au kuanzisha chombo maalum cha kusuluhisha migogoro ya ardhi  

Kukuza utawala bora wa ardhi  

 

Elimu 

Wizara inayohusika na masuala ya Ardhi itoe elimu kwa jamii kuhusiana na haki na 

matumizi sahihi ya ardhi, taratibu za kuhaulisha, fidia, taratibu za kuomba ardhi, 

taratibu za usajili wa ardhi, kufungua mashauri, rufaa, utaratibu wa mirathi katika 

masuala ya ardhi, pamoja na sera zilizopo, sheria na kanuni za uendelezaji ardhi, 

nyumba na makazi. Aidha Kamisheni ya Ardhi iandae mafunzo ya watendaji wake 

mara kwa mara ili waweze kutekeleza vizuri majukumu yao. 

 

Hitimisho 

 

Ongezeko la watu, uhaba wa ardhi, ukosefu wa alama za mipaka zinayoonekana 

wazi, kutojulikana kwa sheria zilizopo za ardhi na wamiliki wengi wa ardhi kuwa 

na tabia ya kupuuza sheria zinazoongoza umiliki, matumizi na usimamizi wa ardhi. 

 

Utafiti umebaini kwamba hali ya migogoro ya ardhi inaonesha kwamba bila njia 

muhimu za kushughulikia migogoro ya ardhi, kuna hatari ya kuzidisha migogoro 

badala ya kupunguza. Kusuluhisha migogoro ya ardhi Zanzibar kunapaswa 

kuambatana na mafunzo ili wananchi wajengewe uwezo pamoja na wasimamizi wa 

migogoro, na pia ushiriki, ambao utaunda uaminifu kati ya wadau kabla ya kuanza 

kujishughulisha na mambo mazito ambayo yamesababisha migogoro.  

 

Katika ngazi ya mtaa na maeneo mengine, ambapo migogoro mingi inahusu 

wananchi na Serikali yao au wawekezaji, migogoro inashughulikiwa na mamlaka za 

Serikali za mitaa kwa kushirikiana na Asasi za Kiraia na viongozi wa dini au wazee 

wa jamii, hata hivyo ushirikiano kati ya wadau umekuwa mdogo. Hakuna utaratibu 

unaotumiwa na wadau kushiriki kushughulikia migogoro inayohusiana na ardhi, 

badala yake njia hizo zimekuwa za muda mfupi. Wadau mara nyingi wamekuwa 

wakishiriki bila kuelezwa kwa kina utaratibu uliotumika au kupata ufafanuzi.  

Kuna malalamiko ya kutokutoa taarifa ya kina kwa masheha na wananchi wakati 

mauziano yanapofanyika, mara nyingi wanasheria na watendaji huandaa mikataba 

ya ununuzi bila kujiridhisha usahihi wa taarifa na hali ya eneo linalouzwa ikiwa 

halitasababisha migogoro baadae. 

 

Sheria za ardhi zinaruhusu Serikali kuchukua ardhi kutoka kwa mmiliki wa sasa na 

kumpa mtu mwingine, pamoja na wawekezaji kutoka Tanzania Bara na nje ya nchi, 

baada ya kufuata taratibu, Sheria pia inaruhusu Serikali kuchukua vipande vya ardhi 

wakati wa miradi ya maendeleo au kwa mslahi ya taifa, lakini eneo hili nalo 

husababisha migogoro hasa wakati Serikali inaposhindwa kulipa fidia kwa jamii au 

kuwashauri kufikia makubaliano juu ya mchakato na mipango mengine muhimu ya 

uhamishaji.8 Pamoja na ufahamu mdogo kuhusu sheria, jamii zimekuwa zikilipiza 

kisasi kwa hatua zilizochukuliwa na Serikali, na kisasi hiki mara nyingi 

kimesababisha migogoro mikubwa. 

 

Viongozi wa dini ambao pia wana ushawishi katika siasa wana jukumu kubwa katika 

migogoro ya ardhi Zanzibar. Kwa upande mmoja viongozi hawa wanaweza 

kuongeza migogoro kupitia matamshi ya chuki ambayo wafuasi wao husikia kutoka 

kwao.9 Kuna haja ya kuongeza ushirikiano kati ya wadau, hasa Serikali kwa upande 

mmoja na Asasi za Kiraia na vyombo vya habari kwa upande mwengine.10 

 

                                                           
8 see Section 19 of Zanzibar Investment Promotion and Protection 2004 
9 Tanzania International Religious Freedom Report. (2018). https://www.state.gov/wp-

content/uploads/2019/05/TANZANIA-2018-INTERNATIONALRELIGIOUS-FREEDOM-REPORT.pdf  
10 BASELINE AND CONFLICT ASSESSMENT, Jenga Amani Yetu Anthony Sarota, Lead Consultant, European 

Community ukurasa wa 20 

https://www.state.gov/wp-content/uploads/2019/05/TANZANIA-2018-INTERNATIONALRELIGIOUS-FREEDOM-REPORT.pdf
https://www.state.gov/wp-content/uploads/2019/05/TANZANIA-2018-INTERNATIONALRELIGIOUS-FREEDOM-REPORT.pdf

Imebainika katika ufafiti kuwa wananchi hawaridhiki na mfumo unaotumiwa na 

Mahkama ya Ardhi katika utatuzi wa migogoro ya ardhi, na kuna baadhi ya 

migogoro inatolewa maamuzi bila uchunguzi wa kina au kufika sehemu ya tukio. 

 

Utafiti huu pia umeonesha kwamba Serikali imeanzisha sheria nyingi za Ardhi kwa 

ajili ya kuhakikisha zinasaidia kulinda haki za wananchi kuhusiana na maswala ya 

ardhi, lakini utafiti huu umeonesha kwamba baadhi ya sheria hizi zinagongana katika 

utelelezaji wa kimajukumu na kushindwa kufikia matarajio endelevu na mfumo wa 

haki wa utatuzi wa migogoro ya ardhi.  

 

Uzoefu uliopatikana wakati wa kufanya utafiti huu  unajumuisha: 

Taratibu za Utambuzi 

Uzoefu wa Uganda, Kabla ya mchakato wa utambuzi, Sheria ya mwaka 2010 

imeweka kuwepo mambo ya awali ya kuzingatiwa ili kutoa muda wa kutosha 

kuandaa na kupanga mpango kikamilifu na hivyo kupunguza uwezekano wa kizuizi 

chochote wakati wa zoezi la utatuzi. Hatua hizi zinajumuisha Mipango ya Ardhi ya 

Wilaya husika, kutoa taarifa muhimu katika eneo husika, kubainisha maeneo ya 

uwekezaji, miundombinu kuendana na mpango wa kitaifa wa maendeleo. Kwa 

upande wa maeneo ya pembezoni mwa miji shughuli zifuatazo zitafanyika: 

uhamasishaji kwa halmashauri za mitaa, wenye haki na wadau wengine, ushirikiano 

na kamati ya mipango ya kata/wilaya. Udhibiti wa uchunguzi utakuwa 

iliyoidhinishwa na Idara ya Tafiti na Ramani, Upimaji wa mipaka, Kamati za kutatua 

migogoro zitashirikishwa. 

 

Kwa upande wa wajumbe wa Bodi na Kamati za Utambuzi zilzioundwa kisheria 

(ambazo Sheria Nam. 8 ya 1994 ya Zanzibar inazitambua) kunahitaji kufanywa 



17 
 

mafunzo kuhusu uamuzi na mbinu za kuweka mipaka kabla ya zoezi na taratibu na 

kisheria katika utambuzi.  

 

Katika utatuzi wa migogoro, sheria imetoa uwezo wa kutatua migogoro kabla ya 

kuanza kwa kuchukua hatua na maamuzi ya uwekaji mipaka. Hatua hizi zinafanywa 

kuepuka kupeleka kesi Mahkamani na kucheleweshwa kwa shughuli za utambuzi.11 

 

Kamati ya Utambuzi inatakiwa kuhakikisha wamiliki wa haki za ardhi, asili ya haki 

na haki za wengine zinazingatiwa, na inatakiwa kushirikisha majirani katika kuweka 

alama kwenye mpaka. 

 

Ushughulikiaji wa Migogoro inayohusiana na uamuzi inatarajiwa kwamba 

mabishano madogo na makubwa yanaweza kutokea wakati wa mchakato wa 

utambuzi. Migogoro midogo inaweza kujumuisha kutokubaliana juu ya mstari wa 

mpaka, nani anapaswa kujumuishwa kwenye cheti cha umiliki, barabara au haki 

nyengine zozote za wahusika wengine. Kamati inashughulikia migogoro midogo na 

ile mikubwa inawasilishwa katika taratibu za Mahkama. Kwa wale wanaokubaliana 

kumaliza mmgogoro uliojitokeza lazima wasaini fomu maalum ya makubaliano. 

Utaratibu wa taratibu za maamuzi ya ardhi umewekwa katika Kanuni maalum,12 

Kamati za Ardhi za Maeneo ni muhimu na zimeundwa kusikiliza na kuamua madai 

ya maslahi katika ardhi  kwa kuzingatia sheria na haki na  wakati wa kutoa maamuzi,  

zinaweza kusikiliza ushahidi, ambao vinginevyo haungekubalika katika Mahakama 

                                                           
11 The Republic of Uganda Ministry of Lands, Housing and Urban Development Systematic Land Adjudication and 

Certification Operations Manual, June 2015 inapatikana https://mlhud.go.ug/wp-

content/uploads/2013/08/Operational-Manual.pdf  
12 Kanuni Nam. 21 ya Ardhi ya mwaka 2004, ambayo inatumika kwa maombi chini ya vifungu vya 5, 6, 7, 9, 11, 28 

na 33 vya Sheria ya Ardhi 

https://mlhud.go.ug/wp-content/uploads/2013/08/Operational-Manual.pdf
https://mlhud.go.ug/wp-content/uploads/2013/08/Operational-Manual.pdf


18 
 

ya Sheria, kuita mashahidi au kutummia ushahidi uliomo katika nyaraka au taarifa 

yoyote rasmi au iliyotolewa katika dai jengine lolote. 

 

Utatuzi wa migogoro 

Katika utatuaji migogoro, ushushaji wa madaraka yanasaidia katika usimamizi wa 

migogoro, kutokana na ukweli kwamba migogoro ya ardhi mara nyingi hujumuisha 

sehemu kubwa ya kesi rasmi. Nchini Ghana kwa mfano, kuna mrundikano wa kesi 

za ardhi 26,000 zilizopo mahakamani kwa sasa, baadhi ambazo zimesimama kwa 

miongo kadhaa na chache zikiwa hazina na matarajio yoyote ya kumalizwa 

mapema.13 Hali hii imeripotiwa Lesotho na Kenya.14 

